
 
 
 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᐃᓐᓇᐃᑦ ᐱᑦᑎᐊᖅᑕᐅᖃᑦᑕᙱᓐᓂᖏᓐᓄᑦ ᐅᔾᔨᕈᓱᖕᓇᐅᑉ 
ᐅᓪᓗᖓ ᓴᐳᔾᔭᐅᕙᒡᓗᑎᓪᓗ ᐃᓐᓇᖁᑎᕗᑦ  
ᐱᒋᐊᕐᕕᖓ:   ᔫᓂ 15, 2023 
ᐃᓱᓕᕝᕕᒃᓴᖓ:  ᔫᓂ 16, 2023 
ᓄᓇᕗᓕᒫᒥ 90 ᑎᑦᑕᑯᓗᐃᑦ 

ᓄᓇᕐᔪᐊᕐᒥ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᙱᓐᓂᖏᓐᓄᑦ ᐅᔾᔨᕈᓱᖕᓇᐅᑉ ᐅᓪᓗᖓ, ᔫᓂ 15, 
ᐃᓕᓴᖅᓯᔭᕆᐊᖃᕐᓇᖅᓯᖕᒪᑦ ᐃᓐᓇᖁᑎᕗᑦ ᓴᐳᑎᔭᕆᐊᖃᕋᑦᑎᒍᑦ ᖃᓄᓗᒃᑖᖅ 
ᐱᑦᑎᐊᖅᑕᐅᖃᑦᑕᙱᓐᓂᖏᓐᓄᑦ.  

ᐃᓐᓇᐃᑦ ᑐᙵᕕᒋᒐᑦᑎᒍᑦ ᐃᓅᖃᑎᒌᒍᓯᑦᑎᓐᓄᑦ ᓄᓇᕗᒻᒥ. ᒪᓕᒐᓕᕆᔨᒃᑯᑦ ᐊᖏᖅᓯᒪᓂᖃᖅᑐᑦ 
ᓇᓗᓇᐃᖅᓯᓂᕐᒥᑦ ᐃᓄᑐᖃᕗᑦ ᐃᑉᐱᒋᔭᐅᑦᓯᐊᕋᓗᐊᕐᒪᖔᑕ ᐱᑦᑎᐊᖅᑕᐅᒐᓗᐊᕐᒪᖔᑕᓗ, 
ᐱᔭᕆᐊᖃᖅᑐᓂᓪᓗ ᐱᓯᒪᒐᓗᐊᕐᒪᖔᑕ ᐊᑦᑕᕐᓇᖅᑐᒦᖁᓇᒋᑦ ᑎᒥᒃᑯᑦ, ᐃᑉᐱᓐᓂᐊᓂᒃᑯᑦ, 
ᑮᓇᐅᔭᑎᒍᓪᓗ ᐋᓐᓂᖅᑎᖅᑕᐅᓂᒃᑯᓪᓗ.  

ᐃᓚᒌᓄᑦ ᐱᓂᕐᓗᖃᑦᑕᐅᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ ᐃᑲᔪᖃᑦᑕᖅᑐᑦ ᐃᓐᓇᕐᓂᒃ 
ᐱᑦᑎᐊᖅᑕᐅᖃᑦᑕᙱᑦᑐᓄᑦ ᐊᑐᐃᓐᓇᐅᑎᑦᑎᓂᕐᒧᑦ ᐱᔪᓐᓇᕐᓂᕐᒥᒃ ᑐᐊᕕᕐᓇᖅᑐᓄᑦ ᓴᐳᔾᔨᓂᕐᒧᑦ 
ᑎᓕᓯᔾᔪᑎᓂᒃ ᐊᒻᒪ ᓄᓇᓕᖕᓂ ᐊᑲᐅᓂᖅᓴᒃᑰᕆᐊᖅᑎᑦᑎᓇᓱᖕᓂᕐᒧᑦ ᑎᓕᓯᔾᔪᑎᓂᒃ.  

ᑐᐊᕕᕐᓇᖅᑐᒃᑯᑦ ᓴᐳᔾᔭᐅᓂᕐᒧᑦ ᑎᓕᓯᔾᔪᑎ ᑎᓕᓯᔪᓐᓇᖅᑐᖅ ᐱᑦᑎᐊᙱᑦᑐᒥᒃ ᐃᓚᒋᔭᐅᔪᒥᒃ 
ᐊᓂᑎᑕᐅᓗᓂ ᐊᖏᕐᕋᒥ ᑕᕝᕙᙵᑳᓪᓚᒃ ᖃᐅᔨᒃᑲᖅᑕᐅᓯᒋᐊᙳᐊᖅ. ᑐᐊᕕᕐᓇᖅᑐᒃᑯᑦ 
ᓴᐳᔾᔭᐅᓂᕐᒧᑦ ᑎᓕᓯᔾᔪᑎ ᐱᔪᓐᓇᖅᑎᑦᑎᔪᓐᓇᕐᒥᔪᖅ ᓄᑕᖅᑲᓂᒃ ᐱᓯᒪᒃᖠᕐᓂᕐᒥᒃ 
ᐱᓯᒪᒃᖠᕈᓐᓇᕐᓂᕐᒥᒡᓗ ᐃᓚᒌᑦ ᐊᖏᕐᕋᖓᓂ, ᐊᒻᒪᓗᑦᑕᐅᖅ ᐊᔪᖅᑎᑦᑎᓗᓂ ᐱᑦᑎᐊᙱᕐᔪᐊᖅᑐᒥᒃ 
ᐃᓄᖕᒥᒃ ᖃᐅᔨᒋᐊᕆᐊᖃᙱᖦᖢᓂ ᐃᓄᖕᒥᒃ ᐱᑦᑎᐊᖅᑕᐅᙱᑦᑐᒥᒃ.  

ᓄᓇᓕᖕᓂ ᐱᓕᕆᕝᕕᖃᖔᓕᕐᓂᕐᒧᑦ ᑎᓕᓯᔾᔪᑕᐅᔪᖅ ᑭᓇᑐᐃᓐᓇᑦᑎᐊᒧᑦ ᑐᕌᖓᕗᖅ, 
ᐃᓚᒋᔭᐅᓪᓗᑎᒃ ᐃᓐᓇᐃᑦ, ᑐᐊᕕᕐᓇᙱᑦᑐᒃᑰᖅᑎᑕᐅᙱᓪᓗᑎᒃ ᐃᑲᔪᖅᑕᐅᔭᕆᐊᖃᕐᓗᑎᒃ 
ᐃᓚᒌᓂ ᐃᓅᖃᑎᒌᖕᓂᕆᔭᐅᕙᒃᑐᓂᒃ ᐃᓕᖅᑯᓯᑐᖃᒃᑯᑦ ᐃᓄᐃᑦ ᐅᖃᐅᔾᔪᐃᕙᖕᓂᖏᑎᒍᑦ. 

ᐱᓇᔪᖕᓂᐊᕐᓗᓂ ᓇᓕᐊᖕᓄᑐᐃᓐᓇᖅ ᑖᒃᑯᓄᖓ ᑎᓕᓯᔾᔪᑕᐅᔪᓄᑦ ᐃᓕᑦᑎᒃᑲᓐᓂᕈᒪᒍᕕᓪᓘᓐᓃᑦ 
ᖃᓄᖅ ᐃᖅᑲᓇᐃᔭᕐᒪᖔᑕ, ᖃᐅᔨᒋᐊᕐᕕᒋᓗᒋᑦ ᓄᓇᔅᓯᓐᓂ ᒪᓕᒐᓕᕆᓂᕐᒧᑦ 
ᐱᓕᕆᖃᑎᖃᖅᐸᖕᓂᕐᒧᑦ ᐱᓕᕆᔨᒋᔭᐃᑦ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᒪᓕᒐᓕᕆᔨᒃᑯᑦ ᑎᓕᐅᕆᒋᕗᑦ ᓄᓇᕗᒻᒥᐅᓂᒃ ᖃᐅᔨᒪᔪᓂᒃ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᙱᑦᑐᓂᒃ 
ᖃᐅᔨᒋᐊᖃᑦᑕᖁᓗᒋᑦ ᓄᓇᓕᖕᓂ ᐸᓖᓯᒃᑯᑦ ᑎᑎᕋᕐᕕᖏᓐᓄᑦ. 

 ### 

ᑐᓴᒐᒃᓴᓕᕆᔨᑦ:  

ᐲᑕ ᕚᒐ  
ᐊᑐᐊᒐᓕᕆᓂᕐᒧᑦ ᑐᓴᒐᒃᓴᓕᕆᓂᕐᒧᓪᓗ ᕿᒥᕐᕈᔨ 
ᒪᓕᒐᓕᕆᔨᒃᑯᑦ 
867-975-6369 
pvarga@gov.nu.ca 

